ԱՄՓՈՓԱԹԵՐԹ
Մշտապես գործող ֆինանսատնտեսական նախարարական կոմիտեի 22.09.2017թ. նիստում քննարկված` «Շարժական գույքի կադաստր վարող մարմինների կողմից հարկման օբյեկտ համարվող փոխադրամիջոցների, դրանց սեփականատերերի, ինչպես նաև փոխադրամիջոցների գրանցման (հաշվառման) տվյալների և դրանց փոփոխությունների վերաբերյալ տեղական ինքնակառավարման մարմիններին տեղեկություններ ներկայացնելու կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ ստացված առաջարկությունների քննարկման արդյունքների վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ պետական եկամուտների
կոմիտե
23.09.17թ.

01/3.2/37560-17
	1. ՀՀ հարկային օրենսգրքի 250-րդ հոդվածի համաձայն` շարժական գույքի կա​դաս​տր վարող լիազոր մարմինները հաշվառող մարմիններին ներկայացնում են հար​կային տարվա հուլիսի 1-ի դրությամբ գրանցված (հաշվառված) և փոխա​դրա​մի​ջոց​ների գույ​քահարկ վճարողներին սեփականության իրավունքով պատկանող հարկ​​ման օբյեկտ համարվող փոխադրամիջոցների վերաբերյալ տեղեկություններ, ինչպես նաև նախորդ ամսվա ընթացքում փոխադրամիջոցների սեփականատերերի, ինչպես նաև փո​խա​դրա​մի​ջոցների գրանցման (հաշվառման) տվյալների փոփո​խութ​յունների վե​րաբերյալ տե​ղե​կութ​յուններ:

Առաջարկում ենք նախագծի 4-րդ կետով նախա​տես​վող` տեղեկությունների ներ​կայացման դրույթները և անվանումները համապա​տաս​խա​նեց​նել օրենսգրքի պահանջ​նե​րին, մասնա​վորա​պես` առաջարկում ենք հանել ֆի​նան​​սա​կան վարձակալության (լի​զի​նգի) պայմանագրով վարձակալությամբ տրված լի​նելու և խոտանման (դուրսգրման) ձևա​կերպումները, իսկ ձևատեսքերում առաջարկում ենք որպես տրամադրվող  տեղե​կա​տվություն` նա​խա​տեսել նաև իրա​վունք​ների պե​տա​​կան գրանցման ամսաթիվը (օրը, ամիսը, տա​րեթիվը):
2. Փոխադրամիջոցների գույքահարկի հաշ​վարկ​​ման համար տե​ղե​կութ​յունների ներ​​կայացումը նախատեսվում է 2018 թվա​կանի հուլիսի 1-ի դրությամբ գրանցված (հաշ​վառ​ված) հարկման օբյեկտ​ների համար` մինչև օգոստոսի 1-ը , սակայն մինչ այդ 2018թ. գույ​քա​հար​կի գու​մար​ների հաշվարկելու ան​հրա​ժեշտություն է առաջանալու, մասնա​վո​րա​պես` ֆի​զի​կա​կան անձանց փոխադրամիջոցները տեխ​նի​կա​կան զննութ​յան ներ​կա​յաց​նելու կամ ֆիզիկական անձանց և կազմակերպությունների փո​​խա​դրա​միջոցների օտար​ման դեպքերում: Այսպես`  

- օրենսգրքի 251-րդ հոդվածի 3-րդ մասով սահմանված դեպքում տարեկան տեխ​նիկական զննության ենթակա փոխադրամիջոցների համար պետք է մարվեն 2018թ. գույքահարկի պար​​​​տա​վո​րութ​յունները և ֆիզիկական ան​ձանց պետք է տրա​մադրվի պար​տա​վո​​րութ​​յուններ չունենալու վերա​բերյալ տե​ղե​կանք,

- օրենսգրքի 251-րդ հոդվածի 4-րդ և 5-րդ                մասերով սահմանված դեպքերում (փո​խա​​​դրամիջոցի օտարման ժամանակ) պետք է մարվեն մինչև տեղեկանքը տրա​մա​դրելու ամի​սը ներառ​յալ հաշվարկված հարկի գումարները, որից հետո պար​տա​վո​րութ​յուններ չունենալու տեղեկանքի հիման վրա պետք է պետական գրան​ցում ստանա սեփա​կա​նութ​յան իրավունքի փոփոխությունը,

- հարկ է նկատի ունենալ նաև, որ գործող կարգով կազմակերպությունների փո​խա​դրա​​միջոցների գույքահարկի պար​տա​​վորությունները հաշվառվում են իրենց ներ​կա​յացրած հաշվարկների (որտեղ ներառ​վում են բոլոր փոխա​դրա​միջոցների համար հաշ​վարկված հարկի գումարները) հի​ման վրա, սակայն 2018 թվականի հունվարի 1-ից սկսած` կազմակերպությունները հաշ​վարկներ չեն ներկայացնելու, իսկ յուրա​քան​չյուր փո​​խադրամիջոցի գույքահարկի հաշվ​արկներն իրականացնելու են հա​մայնք​ները` լիա​զոր մարմնի տրամադրած տեղեկությունների հիման վրա:   

Հաշվի առնելով վերոնշյալը, փոխադրամիջոցների գույքահարկի հաշվարկման հար​ցերի կարգավորման նպատակով առաջարկում ենք նախագծով նախատեսել, որ 2018 թվականի հունվարի 1-ի դրությամբ հաշվառված գրանցված (հաշվառված) հարկ​ման օբյեկտների և դրանց սեփականատերերի վերաբերյալ տեղեկությունները լիա​զոր մարմինները ներկայացնելու են տեղական ինքնակառավարման մար​մին​ներին` մինչև 2018թ. փետրվարի 15-ը: 
3. ՀՀ հարկային օրենսգրքի 242-րդ հոդվածի համաձայն` փոխադրամիջոցների գույ​քա​հար​կով հարկման օբյեկտ են համարվում ավ​​տո​մո​բի​լային տրանսպորտի միջոցը, ջրային փոխադրամիջոցը (շարժիչով աշխա​տող), մոտո​ցիկ​լետը, ձյունագնացը և մոտո​ա​մենագնացը (քվադրոցիկլը): Ներ​կա​յացված նախագծով կար​գա​վորվում են միայն ավ​տո​​մոբիլային տրանսպորտի մի​ջոցի, մո​տոցիկլետի և ջրային փո​խա​դրամիջոցի վերա​բեր​յալ տեղեկությունների տրա​մա​դրման հարցերը: Առա​ջարկում ենք նա​խա​​գծով կար​գա​վորել նաև ձյունա​գնացի և մոտոամենագնացի (քվա​դրո​ցիկլի) վերա​բերյալ համա​պա​տաս​խան լիազոր  մարմնի կողմից տե​ղե​կությունների ներ​կա​յաց​ման հար​ցերը:  

4. ՀՀ հարկային օրենսգրքի 249-րդ հոդվածով սահմանված են հարկման օբյեկտի նկատմամբ համատեղ և բաժնային սեփականության դեպքերում հաշվառող մար​մինների կողմից հարկի հաշվարկման առանձնահատկությունները: Ներ​կա​յաց​ված նա​խագծի ձևատեսքերում բացակայում են, մասնավորապես` բաժնային սե​փա​կանատեր հա​մարվող հա​մասե​փա​կա​նա​տե​րերի վերաբերյալ տեղեկությունները: Առաջարկում ենք ձևա​տես​քերում նախատեսել համասեփականատերերի վերաբերյալ համա​պա​տաս​խան տեղեկատվության լրացման դաշտեր, ինչպես նախատեսված է ան​շարժ գույքի կա​դաստր վարող մարմնի կողմից ներ​կայացվող տեղեկություններում:

5. ՀՀ հարկային օրենսգրքի 244-րդ հոդվածի 6-րդ մասի համաձայն` բեռնատար կամ բեռնա​ուղևորատար ավտոմոբիլային տրանսպորտի միջոցի թողարկման ամսա​թիվը նե​րա​ռող հարկային տարվան հաջորդող 20-րդ հարկային տարվանից սկսած` տվյալ ավտո​մո​բի​լա​յին տրանսպորտի միջոցի համար փոխադրամիջոցների գույքա​հարկ չի հաշվարկվում և չի վճարվում: Հաշվի առնելով վերոնշյալը, առաջարկում ենք նա​խա​գծով հաստատվող ձև 1-ի և ձև 2-ի լրացման կարգերը «բեռնատար» բառից հետո լրաց​նել «բեռնաուղևորատար» բառերով: Միաժամանակ, ձևատեսքերից առա​ջար​կում ենք հանել «ֆիզիկական անձ է (այո, ոչ)» ձևա​կերպումները, քանի որ ֆիզի​կա​կան անձի դեպ​քում լրացվելու են ֆիզիկական անձի, իսկ կազմակերպության դեպ​քում` կազմա​կերպության տվյալները: Ձևատեսքերում ֆի​զի​կական անձի հան​​րային ծառայության հա​մա​​րա​նիշի բացակայության դեպքում առաջարկում ենք նախատեսել հանրային ծա​ռա​յության հա​մարանիշ չստա​նա​լու վերա​բեր​յալ տեղեկանքի համարը: 

	1. Ընդունվել է:
2. Ընդունվել է:

3. Չի ընդունվել, քանի որ օրենսդրությամբ ձյունա​գնացի և մոտոամենագնացի (քվա​դրո​ցիկլի) հաշվառմանը վերաբերող հարաբերությունները կարգավորված չեն:
4. Ընդունվել է:

5. Ընդունվել է:
	1. Կատարվել են համապատասխան փոփոխություններ:
2. Կատարվել է համապատասխան փոփոխություն : 

4. Կատարվել են համապատասխան փոփոխություններ:

5. Կատարվել են համապատասխան փոփոխություններ:


ՀՀ ոստիկանություն
